            

            

Navarra Suma talde parlamentarioari atxikiriko foru parlamentari Ángel Ansa Echegaray jaunak idatzizko galdera bat egin du (PES-00250), non honako informazio hau eskatzen baitio Nafarroako Gobernuari:
Behean sinatzen duen parlamentariak egindako galdera bati erantzunez azaldu da ondotik datozen partidak ez direla bete eta aurreikusten dela ez direla beteko gelditzen den ekitaldi-epean zehar. Partidak:
· 010005017006094921103, (E) Informatikako elkarreragingarritasuna, Gardentasunaren Kontseilua, 40.000 euro 
· 010005017206094924902, (E) Partaidetzazko aurrekontuen diseinua eta prestakuntza, 45.000 euro
Gauzak horrela, honako hau jakin nahi dugu:
- Zergatik utzi ditu Departamentuak aurrekontuko partida horiek bete gabe?
- Gobernuaren ustez Gardentasunaren Kontseilua kudeatzeko eta kontrolatzeko programaren lehentasuna ez da iristen hura 2020ko ekitaldi honetan ahalbidetuko lukeen partida betetzeraino?
- Partaidetzazko aurrekontuen diseinua eta prestakuntza lanak egitea ez da lehentasunezkoa Departamentuarentzat?
- Uste al du aurrekontu-partida horiek –zeinak aurrekontuan sartu baitziren aurrekontua onesteko izapide parlamentarioan onetsitako zuzenketen bidez– lehenetsi beharko liratekeela hura betetzerakoan, hain zuzen ere Parlamentuaren berariazko agindua delako?
2019-2023 legealdirako bizikidetza, berdintasuna, berrikuntza eta aurrerabidea agintzen dituen programa-akordioak, zeina publikoa baita, gobernu irekiaren printzipioekin bat datozen funtsezko hamar ardatzen artean honako hauek jasotzen ditu: pertsonak ardatz dituzten politikak, XXI. mendeko herritarren eskubide berriak bultzatzea (kontrola, gardentasuna eta parte-hartzea) eta zeharo demokratikoa den susperraldi-agenda bat abiaraztea, kalearen egoera eta erakundeena hurbiltzeko asmoz, gardentasun, komunikazio eta elkarrekintzaren bidez. Gainera, akordioak, programako gutxieneko edukietan, 3.9 puntua jasotzen du, hau da, Demokraziaren eraberritzea eta kalitatea.
Sarrera moduan, Nafarroako Parlamentuan, pasa den 2019ko irailaren 17an egindako aurkezpenera jotzea gomendatzen da; hain zuzen, Lehendakaritzako, Berdintasuneko, Funtzio Publikoko eta Barneko Departamentuaren lan-ildoen aurkezpenera. Aipatutako konpromisoen artean, azpimarratu behar da demokraziaren kalitatea sustatzea, Gobernu Irekiaren balioak bultzatze aldera.
Lehenik, gogorarazi behar da COVID-19ak eragindako pandemia egoeraren ondorioz, besteak beste, administrazio-epeak aldi baterako eten egin direla, eta zerbitzuak lehentasun handiagoen arabera egokitu direla. Ildo horretan, gogorarazi behar da Lehendakaritzako eta Gobernu Irekiko Zuzendaritza Nagusiko Gobernu Irekiaren eta Herritarrentzako Arretaren Zerbitzuak egin behar izan duten ahalegin berezia garden bihurtzeko COVID-19aren eraginarekin zerikusia duten edo hortik eratorritako datuak (besteak beste, osasun, gizarte, aurrekontu, langileen kontratazio, diru-sarrera eta gastuei buruzkoak); herritarrek parte hartzeko bideak irekitzeko (hain zuzen, eta batez ere, “Bi metro, ideia bat” eta “Orain zurekin” parte hartzeko guneak, azken hori Nafarroa Suspertu 2020-2023 planari loturik); eta azkenik, baina aurrekoak bezain garrantzitsua, herritarrei arreta emateko (bide telematikoz, telefonoz eta aurrez aurre, ahal izan denean, eta, martxoaren 14tik aurrera hartuz joan diren hainbat neurriak direla eta, maiz egiten diren galderak jasotzen dituzten dokumentu eguneratuen bidez). 
Hitz batez, aurtengoa urte oso zaila da, aurrekontu-ekitaldian pandemiak izan baitu eragina, eta hori faktore mugatzailea izan da aurreikusitako betearazpenak bermatzeko.
Gardentasun Kontseiluaren elkarreragingarritasun informatikoaren partidari dagokionez, eta horren kargura gasturik egin ez dela egia delarik, Telekomunikazioetako eta Digitalizazioko Zuzendaritza Nagusiarekin batera lanean ari izan da, beharreko tresna edo zerbitzua aurkitzeko. Harremanetan egon da Kanarietako Gardentasunerako ordezkariarekin eta Murtziako Gardentasun Kontseiluan ebaluazioa egiteko arduradunekin, baita zerbitzuak ematen dizkien hornitzailearekin ere. Azterketa egin ondoren, antzeman da ezinbestekoa dela lizitazio publikoa, eskaintzen diren zerbitzu teknologikoen zenbatekoa kontuan hartuta. Azkenaldian, Lehendakaritzako eta Gobernu Irekiko Zuzendaritza Nagusiak Telekomunikazioetako eta Digitalizazioko Zuzendaritza Nagusiaren eskura jarri du 25.000 euro (2021. eta 2022. urteetarako, hau da, 50.000 euro guztira) lizitazioa egin eta zerbitzua eslei dezan. Gure aurreikuspenaren arabera, 2021. urteko lehen seihilekoan zerbitzua kontratatua izanen da. Bi urte hauetan, 2021ean eta 2022an, zerbitzua ematen denean, beste tresna edo zerbitzu batzuk aztertuko dira, barnean garatzeko modukoak. Hitz batez, datorren ekitaldirako aurrekontuen foru-legearen aurreproiektuan aurrekontu-kontsignazioa aurreikusi da, eta dagoeneko zerbitzua kontratatzeko bidean gaude; horretarako, Nafarroako Parlamentuak aurrekontuko partida eman zigun 2020an, baina, tamalez, ez dugu epean egikaritzea lortu.
Partaidetza bidezko aurrekontuak eta prestakuntza egiteko partidari dagokionez, Telekomunikazioetako eta Digitalizazioko Zuzendaritza Nagusiarekin elkarlanean, parte hartzeko gune digital bat diseinatu eta abiarazteko kontratuaren lizitazioa izapidetu da; gunea Nafarroako Gobernuaren Gobernu Irekiaren espazioaren zati izanen da . 
Horrela, bete egiten da Demokrazian parte hartzeko Nafarroako Foru Legean xedatutakoa. Lizitaziorako, 40.000 euroko erreserba gorde da, Gobernu Irekiaren eta Herritarrentzako Arretaren Zerbitzuko garapen informatikoen partidaren kargura, eta 5.000 euro, “(E) Partaidetza bidezko aurrekontuak eta prestakuntza egitea” (010005017206094924902) partidaren kargura.
 Gure ustez, partaidetza bidezko aurrekontuei buruzko espazio digitalak, Nafarroako Parlamentuak eman zigun partidaren xedeak, parte hartzeko espazio digitalaren zati izan behar du. Kontratua, dagokion lizitazioa egin ondoren, orain dela gutxi adjudikatu zaio Populate enpresari, guztizko zenbatekoa 34.650 euro izanik (BEZa barne). Urte honen amaierarako parte hartzeko gune digitala abian izanen da. 
Lehenago aipatutakoa kontuan hartuta, argi dago gardentasuna eta herritarren parte-hartzea Gobernu honen eta batez ere Departamentu honen lehentasuna dela. Izan ere, laster Nafarroako Gobernuaren Gobernu Irekiaren lehenengo Plana egiteko asmoa dugu. 
Aipatutako partidak direla eta egindako gestioak deskribatuta, berriz azpimarratzen da aurten egikaritzeko borondatea. Partaidetza bidezko aurrekontuei dagokien zerbitzua, gure eskura jarritakoa baino askoz txikiagoa den gastuarekin bada ere, ezarri eginen da; halaber, gardentasunari loturiko partidari dagokionez, zerbitzua abian jarriko da, baina, tamalez, ez da Nafarroako Parlamentuak gure eskura jarri zuen partidarekin izanen, gustatuko litzaigukeen arren. 
Hori guztia jakinarazten dizut Nafarroako Parlamentuko Erregelamenduaren 194. artikulua betez.

